
ᐧᐃᓐᑕᒪᑫᐧᐃᓐ ᑭᐸᑭᑎᓂᑲᑌ ᐁᑲᐧᑫᐧᑌᓇᓂᐧᐊᒃ ᒋᐊᓐᒋᒋᑲᑌᒃ ᑲᐃᓇᑭᓐᑌᒃ ᐃᔥᑯᑌᐧᐃᔭᑉ  

 
ᐊᔾᑦᕈ ᐧᐊᓐ ᐃᔥᑯᑌᐧᐃᔭᑉ ᐊᓄᑭᐧᐃ ᐱᒥᐧᐃᒋᑫᐧᐃᓐ ᑭᐧᐁᑎᓄ ᑕᔑᑫᐧᐃᓇᓐ ᑲᐅᒋᐊᓄᑲᒋᑲᑌᑭᓐ 

 
ᐊᔾᑦᕈ ᐧᐊᓐ ᐃᔥᑯᑌᐧᐃᔭᑉ ᑭᐧᐁᑎᓄᒃ ᑕᔑᑫᐧᐃᓇᓐ ᑲᐅᒋ ᑎᐯᓐᑕᒧᐧᐊᒡ ᑭᑲᐧᑫᐧᑌᐧᐊᒃ ᐅᓐᑌᕆᐅ ᐃᔥᑯᑌᐧᐃᔭᑉ 

ᑲᐃᔑᐊᐱᑕᒪᑫᐧᐊᒡ ᒋᓇᓐᑭᓇᒧᐧᐊᒡ ᒥᓂᒃ ᑲᐱᒥᑎᐸᑲᓂᐧᐊᒃ ᐊᓂᒪᑕᑭᓯᒡ ᒪᑯᐱᓯᒻ 1, 2012.  ᐅᐅᐧᐁ 
ᒧᔥᑭᓀᐱᐃᑲᓐ ᑭᐸᑭᑎᓂᑲᑌᐸᓐ ᒣᐧᑲ ᑲᔥᑲᑎᓄᐃᐧᑭᓯᔅ 25, 2011 ᐃᒪᓇᑫ ᐸᑫᐱᐃᑲᓐ 78  ᐅᓐᑌᕆᔪ ᐊᑭᒃ 

ᐃᔥᑯᑌ ᑲᐅᓇᑯᓇᒧᐧᐊᒡ, 1998, S.O. 1998, c.15 (ᐅᓇᒋᑫᐧᐃᓐ B), ᐃᐃᒪ ᑲᐊᐱᑕᒪᑫᐧᐊᒡ ᑲᑭᐅᓇᑐᐧᐊᒡ 
ᐱᒥᓂᔕᐃᑫᐧᐃᓐ ᐃᐃᐧᐁ 3rd ᐱᒥᐸᓂᒋᑲᓐ ᐊᓂᑭᐧᐃ ᐅᓇᒋᑫᐧᐃᓐ ᑫᐃᔑᒋᑲᓂᐧᐊᒃ ᒥᐃᒪ ᒋᐅᓐᒋ 
ᐧᐊᐧᐁᓀᓐᑕᒧᐧᐊᒡ ᑫᐃᓇᓐᑭᒋᑫᐧᐊᒡ ᐊᓀᒥᓂᒃ ᑫᐃᓇᓐᑭᒋᑫᐧᐊᒡ ᑲᔦ ᐊᓀᒥᓂᒃ ᑫᒣᑎᓂᑫᐧᐊᒡ ᐅᐅ ᑲᐧᐃᓐ 

ᐊᓐᑕᒋᑫᐧᐊᒡ. 
 
ᐃᔥᑯᑌ ᑲᐅᓐᒋ ᑲᓇᐧᐊᐸᓐᑕᒃ ᐃᑭᑐᐧᐊᐧᒃ ᑭᔑ ᐅᐅ ᑭᔥᐳᓀᐱᐃᑲᓐ ᑭᔑᓐ ᐸᑭᑕᔓᐧᐊᑌᒃ, ᑕᓱᑭᓯᔅ 
ᑫᐱᒥᑎᐸᑲᓂᐧᐊᒃ ᐃᑭ ᑲᐊᐸᒋᑐᐧᐊᒡ ᐃᔥᑯᑌ (R2) ᒥᓂᒃ ᑲᐊᐸᒋᑐᐧᐊᒡ 1,000 kWh ᑕᓱᑭᓭᔅ ᑕᓇᓐᑭᓭ 
$0.38.  ᐯᔑᑯᑭᓯᔅ ᐃᑭ ᐊᓂᑭᐧᐃᑲᒥᑯᓐ ᑲᐊᐸᒋᑐᐧᐊᒡ 13,000 kWh ᐃᔥᑯᑌ ᑕᓱᑭᓯᔅ ᑕᓇᓐᑭᓭ $5.41. 
 
ᐧᐊᔑᒣ ᐧᐃᓐᑕᒪᑫᐧᐃᓐ ᐅᓄ ᐅᓐᒋ ᒪᓯᓇᐃᑫᐧᐃᓇᓐ ᐃᒪᓇᑫ ᐃᓇᐱᓐ ᒪᒪᑲᑕᐱᑯᒃ 
www.ontarioenergyboard.ca. 
 
ᐅᑕᐱᑕᒪᑫᒃ ᐃᑕᔥ ᑲᑭᐸᑭᑎᓇᒧᐧᐊᒡ ᒧᔥᑭᓀᐱᐃᑲᓂ ᐁᐃᓇᑭᑕᓱᓀᔭᓂᒃ EB-2011-0175. ᒥᑕᔥ ᑫᐃᔑᓭᒃ 

ᐃᐧᐁᓂ ᑲᐧᐃᐃᔑ ᐅᓀᓐᑕᒧᐧᐊᒡ ᐅᑕᐱᑕᒪᑫᒃ ᑲᑭᐱᐃᔑᑲᐧᑫᒋᒥᐧᑕ ᑲᑭᓇ ᐊᐸᓐ ᑕᔑᑫᐧᐃᓇᓐ ᑕᐃᔑᑕᑯᓭᐧᐊᓐ 

ᐅᐅᒪ ᑲᐱᒥᐊᐸᒋᑐᐧᐊᒡ ᐃᔥᑯᑌᓂ. 
 
ᑫᐅᒋ ᐧᐊᐸᑕᒪᓐ ᒧᔥᑭᓀᐱᐃᑫᐧᐃᓇᓐ 

ᐧᐃ ᐧᐊᐸᓐᑕᒪᓐ ᑲᔑᓇᐧᑲᒃ ᑭᔥᐳᓀᐱᐃᑲᓐ, ᐃᒪᓇᑫ ᐃᓇᐱᓐ ᒪᒪᑲᐅᐱᑯᒃ ᑲᔦ ᑕᔥ ᐅᔑᐱᐊᓐ ᐅᐅ ᐊᓐᑭᑕᓱᓐ 
EB-2011-0175 ᐃᒪᓇᑫ “ᑭᔥᐳᓀᐱᐃᑲᓐ” ᑲᐃᔑ ᐅᔑᐱᐃᑲᑌᒃ.  ᒥᐅᒪ ᑲᔦ ᑫᔑ ᐧᐊᐸᓐᑕᒪᓐ ᐅᐅ 

ᑭᔥᐳᓀᐱᐃᑲᓐ ᐃᒪᓇᑫ ᐅᑕᐱᑕᒪᑫᒃ ᐅᑐᔑᐱᐃᑫᐧᐃᑲᒥᑯᐧᐊ ᑲᔦ ᐃᒪᓇᑫ ᐅᔑᐱᐃᑫᐧᐃᑲᒥᒃ ᐊᐊ ᑲᓇᓐᑐᑕᒪᒡ 

ᑕᐸᔑᔥ ᑲᐃᔑ ᐅᔑᐱᐃᑲᑌᒃ, ᑫᒪ ᐅᒪᓇᑫ ᒪᒪᑲᑕᐱᑯᒃ 
http://www.hydroone.com/RegulatoryAffairs/Pages/2010HORC.aspx 
 
ᑲᐅᔑᐱᐃᑲᑌᒃ ᑲᐧᐃ ᑕᔑᓐᑌᒃ ᐅᐅ ᓇᓐᑐᑕᒪᐧᐃᓐ 

 
ᐃᑭ ᑲᐊᐱᑕᒪᑫᐧᐊᒡ ᐧᐃ ᐃᔑᒋᑫᐧᐊᒃ ᐁᐧᐃ ᐅᔑᐱᐃᑫᐧᐊᒡ ᑲᐧᐃ ᑕᔑᓐᑌᒃ ᐅᐅ ᓇᓐᑐᑕᒪᐧᐃᓐ ᑭᔑᓐ ᐁᑕ 

ᐃᓀᓐᑕᒧᐧᐊᒡ ᐃᑭ ᑲᐊᐱᑕᒪᑫᐧᐊᒡ ᐅᐅᐧᐁ ᒋᔑᒋᑲᓂᐧᐊᒃ.  ᑭᔑᓐ ᑕᔥ ᓇᓐᑕᐧᐁᓐᑕᓱᔭᓐ ᒋᔑᒋᑲᓂᐧᐊᓄᒃ ᑲᒧᒋ 

ᐅᔑᐱᐃᑲᓂᐧᐊᒃ, ᑭᓇᓐᑕᐧᐁᓐᑕᑯᔅ ᒋᐅᔑᐱᐊᒪᓐ ᐧᐁᑯᓀᓐ ᐧᐁᓐᒋᓀᓐᑕᒪᓐ ᑫᒋᐧᐊᒃ ᒋᑕᔑᓐᑌᒃ ᐅᐅᐧᐁ 

ᑭᔥᐳᓀᐱᐃᑫᐧᐃᓐ.  ᑭᔑᓐ ᑕᔥ ᐅᔑᐱᐃᑲᓇᓐ ᐊᔭᑭᓐ ᑲᓇᓐᑕᐧᐁᓐᑕᓯᐧᑲ ᐅᐅ ᒋᔑᒋᑲᓂᐧᐊᒃ ᓇᓐᑕᐧᐁᓐᑕᐧᑲᓐ 

ᐊᔕ ᒋᐅᓐᑎᓇᒧᐧᐊᒡ ᐃᑭ ᑲᐊᐱᑕᒪᑫᐧᐊᒡ ᑲᔦ ᒋᔕᐧᐸᑌᐱᑕᒪᐧᐃᓐᒡ ᐊᐊ ᑲᑭ ᑭᔥᐳᓀᐱᐃᑫᒡ ᐧᐃᐸᓇᐧᐊ 

ᑎᓄᑲᓐ 10 ᑭᔑᑲ ᐊᐱ ᑲᐃᔥᐧᑲ ᐸᑭᑎᓂᑲᑌᒃ ᐧᐃᓐᑕᒪᑫᐧᐃᓐ ᑫᒪ ᑭᔑᑲ ᑲᐅᔑᐯᐃᑲᑌᒃ ᐅᐅ ᑲᑭ ᐅᓇᒋᑲᑌᒃ 

ᒋᔑᒋᑲᓂᐧᐊᒃ.   
 
ᑫᐃᔑᒋᑫᔭᓐ ᐧᐃᑕᐧᑭᔭᓐ 

 
ᐱᓴᓂᑯ ᑭᑕ ᑕᐧᑭ ᐅᐅ ᑲᐧᐃ ᐃᔑᒋᑲᓂᐧᐊᒃ ᒋᐊᓐᑐᑕᒪᔭᓐ ᑫᒪ ᑲᑕᐧᑭᒡ ᑫᒪ ᑲᒧᒋ ᓇᓇᑲᑕᐧᐊᐸᓐᑫᒡ 

ᒋᐃᓇᓐᑭᓱᔭᓐ, ᑫᒪ ᒋᐸᑭᑎᓇᒪᓐ ᑭᑐᔑᐱᐃᑲᓐ ᑭᑎᑭᑐᐧᐃᓐ ᑫᐃᔓ ᐅᔑᐯᐊᒪᓐ: 
 
1. ᐃᑭ ᑲᑕᐧᑭᐧᐊᒡ ᓇᓐᑕᐧᐁᓐᑕᑯᓯᐧᐊᒃ ᐃᒪᓇᑫ ᒋᐱᒥ ᓇᓇᑲᑎᓯᐧᐊᒡ ᐅᐅ ᑲᐧᐃ ᐃᔑᒋᑲᓂᐧᐊᒃ (ᑎᓄᑲᓐ, 

ᒋᐸᑭᑎᓇᒧᐧᐊᒡ ᒋᐅᔑᐱᐊᒧᐧᐊᒡ ᑲᐧᐃ ᑲᐧᑫᑌᐧᐊᒡ ᑫᑯᓇᓐ, ᒋᓇᐧᑲᓂᓐᒃ ᐃᐃᐧᐁ ᐅᑎᑭᑐᐧᐃᓂᐧᐊ, ᑲᔦ 
ᐧᐁᑯᓀᓐ ᐧᐁᓐᒋ ᒪᐧᐊᓀᔥᑲᒧᐧᐊᒡ ᐃᐃᐧᐁᓂ, ᑲᔦ ᒋᑲᐧᑫᒋᒪᐧᐊᒡ ᐃᓂ ᑲᐸᐸᒥᓯᓂᒡ ᐃᒪᓇᑫ ᑫᒋᐧᐊᒃ ᑫᑕᔑ 

ᑕᔑᓐᑌᒃ). ᐱᓴᓂᑯ ᑭᑕ ᓇᓐᑐᑕᒪ ᑲᑕᐧᑭᒡ ᒋᐃᓇᑭᓱᔭᓐ ᒋᐃᔑᓂᔕᐊᒪᓐ ᑭᑐᔑᐱᐃᑲᓐ ᐃᐃᒪ 

ᐊᐱᑕᒪᑫᐧᐃᓂᓐᒃ ᑲᔦ ᐃᐃᒪ ᑲᓇᓐᑐᑕᒪᐧᐊᒡ ᐅᐅᐧᐁ 10 ᑭᔑᑲ ᐊᐱ ᑲᐃᔥᐧᑲ ᐸᑭᑎᓂᑲᑌᒃ ᐧᐃᓐᑕᒪᑫᐧᐃᓐ 
ᑫᒪ ᑭᔑᑲ ᑲᐅᔑᐯᐃᑲᑌᒃ ᐅᐅ ᑲᑭ ᐅᓇᒋᑲᑌᒃ ᒋᔑᒋᑲᓂᐧᐊᒃ.    ᐃᐃᐧᐁ ᑕᔥ ᑭᓇᓐᑐᑕᒪᐧᐃᓐ 
ᒋᐅᔑᐱᐃᑲᑌᒃ ᐅᓄ:   

a. ᒋᐧᐃᓐᑕᒪᓐ ᐧᐁᑯᓀᓐ ᑭᓐ, ᒪᑭᐧᔕᑫ, ᑫᔑ ᒪᔑᓭᐃᑯᔭᓐ ᐊᐱ ᑭᑭᔓᓀᓐᑕᐧᑲᒃ ᐅᐅᐧᐁ ᑲᐧᐃ 

ᑕᔑᓐᑌᒃ;  
b. ᑭᔑᓐ ᑕᔥ ᐊᔭᒥᑕᒪᑫᐧᐊᓀᓐ, ᒋᐧᐃᓐᑕᒪᓐ ᐧᐁᑯᓀᓐ ᐁᔦᓇᓐᑭᓱᐧᐊᐧᑫᓐ ᐃᑭ ᑲᐊᒥᑕᒪᐧᐊᐧᑕ ᑲᔦ 

ᐊᓐᑎᓇᑫᐃ ᐧᐁᓐᒋ ᑎᐯᓐᑕᑯᓯᐧᐊᒡ;  

ᐃᑭ ᐅᑕᐱᑕᒪᑫᒃ ᐁᐧᐃ ᑎᐸᐃᑫᓯᐧᑲ ᒥᓂᒃ ᑫᒥᑎᓂᑲᓂᐧᐊᒃ ᐅᓐᒋ ᐅᐅᐧᐁ ᑲᐧᐃ ᑕᔑᓐᑌᒃ ᐊᓂᔥ ᐊᐊ 

ᑲᓇᓐᑐᑕᒪᒡ ᐁᒧᒋ ᐊᓐᑐᑕᒪᒡ ᐁᑭ ᐃᑭᑐᒡ ᐃᐃ ᐁᑕᑯ ᑲᐃᔑᓭᒃ ᐅᐅᐧᐁ ᑲᐧᐃ ᓇᓐᑭᓂᑲᑌᒃ ᐱᒥᑎᐸᐃᑫᐧᐃᓐ 

ᐃᒪᓇᑫ ᑲᐃᓇᑌᒃ ᐅᑕᐱᑕᒪᑫᒃ ᐅᑐᓇᒋᑫᐧᐃᓂᐧᐊ ᑫᐱᒥᓂᔕᐃᑲᑌᓂᓐᒃ. 
 
2. ᐃᑭ ᑲᒧᒋ ᓇᓇᑲᑕᐧᐊᐸᓐᑫᐧᐊᒡ ᐁᐃᓀᓐᑕᑯᓯᓯᐧᑲ ᐃᒪᓇᑫ ᓇᔑᓀ ᒋᐊᔭᐧᐊᒡ ᐃᒪᓇᑫ ᑲᑕᔑ ᐊᓂᒧᑌᒃ 

ᐅᐅ ᓇᓐᑐᑕᒪᐧᐃᓐ ᔕᑯᒡ ᑕᔥ ᒥ̇ᓇᐧᐊᒃ ᐅᔑᐱᐃᑲᓇᓐ ᑲᐸᑭᑎᓇᒧᐧᐊᒡ ᐃᑭ ᐅᑕᐱᑕᒪᑫᒃ.  (ᑲᐧᐃᓐ ᑫᑯᓐ 
ᑎᐸᐃᑫᐧᐃᓐ ᐅᐅ ᑲᒥᓂᓐᐧᑕ ᑲᐸᑭᑎᓇᒧᐧᐊᒡ ᐃᑭ ᑲᐊᐱᑕᒪᑫᐧᐊᒡ.)  ᐱᓴᓂᑯ ᑭᑕ ᓇᓐᑐᑕᒪ ᑲᒧᒋ 
ᓇᓇᑲᑕᐧᐊᐱᒡ ᒋᐃᓇᑭᓱᔭᓐ ᒋᐃᔑᓂᔕᐊᒪᓐ ᑭᑐᔑᐱᐃᑲᓐ ᐃᐃᒪ ᐊᐱᑕᒪᑫᐧᐃᓂᓐᒃ ᑲᔦ ᐃᐃᒪ 

ᑲᓇᓐᑐᑕᒪᐧᐊᒡ ᐅᐅᐧᐁ 10 ᑭᔑᑲ ᐊᐱ ᑲᐃᔥᐧᑲ ᐸᑭᑎᓂᑲᑌᒃ ᐧᐃᓐᑕᒪᑫᐧᐃᓐ ᑫᒪ ᑭᔑᑲ ᑲᐅᔑᐯᐃᑲᑌᒃ 

ᐅᐅ ᑲᑭ ᐅᓇᒋᑲᑌᒃ ᒋᔑᒋᑲᓂᐧᐊᒃ. 
 

3. ᐅᔑᐱᐃᑲᓇᓐ ᑲᔭᑭᓐ ᐃᑭᑐᐧᐃᓐ ᑲᐃᔑᓂᔕᐃᑲᑌᑭᓐ ᐃᐃᒪ ᐊᐱᑕᒪᑫᐧᐃᓂᓐᒃ ᒋᐧᐸᒪᔑ 30 ᑭᔑᑲ 

ᐃᔥᐧᑲ ᐃᔑᓭᒃ ᐊᐱ ᑲᐃᔥᐧᑲ ᐸᑭᑎᓂᑲᑌᒃ ᐧᐃᓐᑕᒪᑫᐧᐃᓐ ᑫᒪ ᑭᔑᑲ ᑲᐅᔑᐯᐃᑲᑌᒃ ᐅᐅ ᑲᑭ 

ᐅᓇᒋᑲᑌᒃ ᒋᔑᒋᑲᓂᐧᐊᒃ.    ᑲᑭᓇ ᐃᓂ ᐅᔑᐱᐃᑲᓇᓐ ᐃᒪᓇᑫ ᑕᔑ ᐸᑭᑎᓂᑲᑌᐧᐊᓐ ᑲᑭᓇ ᐊᐧᐃᔭ 

ᒋᐧᐊᐸᑕᓐᒃ, ᔕᑯᒡ ᑕᔥ ᒋᐸᑭᑎᓂᑲᑌᓯᓄᑭᓐ ᐃᓂ ᑫᑯᓇᓐ ᑲᒪᓇᐧᐃᓐᒋᑲᑌᑭᓐ ᐃᒪᓇᑫ ᑕᐸᔑᔥ 

ᑲᐅᔑᐱᐃᑲᑌᑭᓐ.  ᒋᑭᑫᓐᑕᐧᑲᒃ ᑕᔥ ᐃᓂ ᐅᔑᐯᐃᑲᓇᓐ ᒋᐸᑭᑎᓂᑲᑌᑭᓐ ᑭᔑᓐ ᐊᐧᐃᔭ ᐧᐃᐧᐊᐸᓐᑕᑭᓐ 

ᐃᒪᓇᑫ ᐅᑕᐱᑕᒪᑫᒃ ᐅᑐᔑᐱᐃᑫᐧᐃᑲᒥᑯᐧᐊ ᑲᔦ ᐃᒪᓇᑫ ᑕᔑ ᐊᒋᑲᑌ ᒪᒪᑲᑕᐱᑯᓐᒃ. 
 
ᑲᐧᑫᑌᐧᐃᓇᓐ ᑲᔦ ᓇᑯᓐᒋᑫᐧᐃᓇᓐ 
 
ᐊᐱᑕᒪᑫᐧᐃᓐ ᑲᐸᑭᑕᔕᐧᐊᓇᒋᓐ ᐃᑭ ᑫᑕᐧᑭᓂᓐᒡ ᑫᒪ ᐅᑕᐱᑕᒪᑫᒃ ᑲᐸᑯᓭᓂᒧᐧᐊᒡ ᐧᐃᓐᑕᒪᑫᐧᐃᓐ ᑲᔦ ᐃᐃᐧᐁ 

ᑲᐧᐃ ᑕᑯᓇᒧᐧᐊᒡ ᐃᒪᓇᑫ ᑲᐧᐃᔑ ᐊᓐᑕᒋᑫᐧᐊᒡ ᑲᑭ ᒥᓂᓐᐧᑕ ᐅᑕᐱᑕᒪᑫᒃ ᑲᔦ ᑕᔥ ᐃᐃᐧᐁ ᑲᐃᐧᓇᑌᒃ 

ᐊᓂᒧᒋᑫᐧᐃᓐ ᒥᑫᐃᓇᑌᒃ ᒋᐅᔑᐱᐃᑲᑌᒃ ᐃᐃᐧᐁ ᑲᐧᑫᑌᐧᐃᓇᓐ ᒋᑭᔥᐳᓀᐱᐃᑲᑌᒃ ᐃᒪᓇᑫ ᐊᐱᑕᒪᑫᐧᐃᓂᓐᒃ 

ᑲᔦ ᑕᔥ ᒋᐸᑭᑎᓂᑲᑌᒃ ᐃᒪᓇᑫ ᐃᔥᑯᑌ ᑲᐅᓐᒋ ᐊᓂᑲᑕᒧᐧᐊᒡ ᒪᔭ ᑫᒪ ᐧᐸᒪᔑ ᐱᒋᐱᐳᓂᑭᓯᔅ 20, 2012. 
ᐃᔥᑯᑌ ᑲᐅᓐᒋ ᐊᓂᑲᑕᒧᐧᐊᒡ  ᑕᑭᔥᐳᓀᐱᐃᑫᐧᐊᒃ ᐃᐃᒪ ᐊᐱᑕᒪᑫᐧᐃᓂᓐᒃ ᐃᓂ ᑲᑭᔑᒋᑲᑌᑭᓐ ᐃᑭᑐᐧᐃᓇᓐ 

ᑲᑭ ᐱᒋᓂᔕᐃᑲᑌᑭᓐ ᑲᑭᔑ ᓇᐧᑫᒋᑲᑌᑭᓐ ᑲᔦ ᑕᔥ ᒋᒥᓂᓐᐧᑕ ᐃᑭ ᑲᑕᐧᑭᐧᐊᒡ ᐧᐸᒪᔑ ᑲᑕᐧᑲᑭᓯᒡ ᑭᓯᔅ 3, 
2012. 
 
ᐃᓂ ᑕᔥ ᑲᐅᔑᐃᑲᑌᑭᓐ ᑲᑭᔑᒋᑲᑌᑭᓐ ᓇᑯᑫᐧᐃᓇᓐ ᐃᑭ ᑲᑕᐧᑭᐧᐃᐧᐊᒡ ᑫᒪ ᐅᑕᐱᑕᒪᑫᒃ ᐊᓂᑭᓇᑲᓇᒃ 

ᓇᓐᑕᐧᐁᓐᑕᐧᑲᓐ ᒋᑭᔥᐳᓀᐱᐊᒪᐧᐃᓐᐧᑕ ᐅᑕᐱᑕᒪᑫᒃ, ᑲᔦ ᑲᑭᓇ ᐃᑭ ᑲᐅᐸᐸᒥᓯᐧᐃᓂᐧᐊᒡ ᒋᒥᓂᓐᐧᑕ, ᐧᐸᒪᔑ 
ᑲᑕᐧᑲᑭᓯᒡ ᑭᓯᔅ 17, 2012.  ᑭᔑᓐ ᑕᔥ ᐃᔥᑯᑌ ᑲᐅᓐᒋ ᐊᓂᑲᑕᒧᐧᐊᒡ ᐃᓀᓐᑕᒃ ᑫᑯᓐ ᐧᐃ ᐃᔑᓂᑲᑕᓐᒃ 

ᐅᓄ ᓇᑯᓐᒋᑫᐧᐃᓇᓐ, ᓇᓐᑕᐧᐁᓐᑕᑯᓯᐧᐊᒃ ᒋᐸᑭᑎᓇᒧᐧᐊᒡ ᐅᑐᔑᐯᐃᑲᓂᐧᐊ ᐃᒪᓇᑫ ᐊᐱᑕᒪᑫᐧᐃᓂᓐᒃ ᑲᔦ 

ᒋᒥᓂᓐᐧᑕ ᐃᑭ ᑲᑭᓇ ᑲᐸᐸᒥᓯᐧᐊᒡ ᐃᒪᓇᑫ ᐧᐸᒪᔑ ᒥᑭᓯᐧᐃᑭᓯᔅ 2, 2012.  

ᐃᐃᐧᐁ ᑎᐱᓇᐧᐁ ᑭᑎᐸᒋᒥᑯᐧᐃᓐ ᐯᐸᓐ ᐃᔑ ᑲᓇᐧᐊᐸᓐᒋᑲᑌ ᐃᒪᓇᑫ ᑲᑭᔑ ᐊᓐᐸᑐᑕᒪᔭᓐ 
ᑫᐃᓇᑭᒥᑯᔭᓐ ᐃᒪᓇᑫ ᑲᔑ ᐊᓂᒧᒋᑲᓂᐧᐊᒃ: 
 
• ᑫᑭᓐ ᐅᐅᒪ ᐱᑕᐧᑭᓐ - ᑲᑭᓇ ᑫᑯᓇᓐ ᐃᐃᒪ ᑲᑭᔥᐅᓀᐱᐊᒪᓐ ᐊᐱᑕᒪᑫᐧᐃᓂᓐᒃ, ᑭᐧᐃᓱᐧᐃᓐ ᑲᔦ ᑫᔑ 

ᑲᓄᓂᑯᔭᓐ, ᐃᒪᓇᑫ ᑕᔑ ᐸᑭᑎᓂᑲᑌ ᑲᑭᓇ ᐊᐧᐃᔭ ᑫᔑ ᐊᐧᐸᓐᑕᑭᓐ (ᑎᓄᑲᓐ ᑲᑭᓇ ᑫᑯᓇᓐ ᑲᔑ 

ᐸᑭᑎᓂᑲᑌᑭᓐ ᐧᐃᓐᑕᒪᑫᐧᐃᓇᓐ ᑲᔦ ᐃᒪᓇᑫ ᐅᑕᐱᑕᒪᑫᒃ ᐅᑎᐸᒋᒧᐧᐃᓂᐧᐊ ᑲᔑ ᐊᑌᒃ).   

• ᐅᔑᐯᐃᑲᓇᓐ ᐃᐃᒪ ᑲᔭᑭᓐ ᐃᑭᑐᐧᐃᓇᓐ ᑫᒪ ᐃᑭ ᑲᒧᒋ ᓇᓇᑲᑕᐧᐊᐳᐧᐊᒡ - ᐃᑭ ᑲᐊᐱᑕᒪᑫᐧᐊᒡ 
ᐅᓂᑲᑌᓇᓇᐧᐊ ᑎᐱᓇᐧᐁ (ᑎᓄᑲᓐ ᑲᐧᐃᓐ ᐱᒧᒋᑫᐧᐃᓇᓐ) ᑫᔑ ᑲᓄᓂᑯᔭᓐ ᐃᒪᓇᑫ ᐅᔑᐱᐃᑲᓇᓐ ᑫᒪ ᑲᑭ 
ᓇᓐᑐᑕᒪᐧᓂᐊᒃ ᐃᐃᐧᐁ ᑲᒧᒋ ᓇᓇᑲᑕᐧᐊᐳᓇᓂᐧᐊᒃ ᒋᐃᓇᓐᑭᓱᒡ ᐊᐧᐃᔭ (ᑎᓄᑲᓐ, ᑫᔑ ᐅᔑᐱᐊᒪᑯᔭᓐ, ᐸ 
ᐊᓐᑭᑕᓱᓐ, ᑭᑭᑐᐧᐃᓐ ᐊᓐᑭᑕᓱᓐ, ᑲᔦ ᒪᒪᑲᑕᐱᑯᒃ ᑫᐃᔓ ᐅᔑᐱᐃᑲᓂᐧᐊᒃ), ᔕᑯᒡ ᑕᔥ, ᑭᐧᐃᓱᐧᐃᓐ ᑲᔦ 
ᐧᐁᑯᓀᓂᐧᐊᒃ ᑲᐅᔑᐱᐃᑲᑌᒃ ᐃᒪᓇᑫ ᑭᑐᔑᐱᐃᑲᓂᓐᒃ ᑫᒪ ᑭᓇᓐᑐᑕᒪᐧᐃᓐ ᐃᐃᐧᐁ ᑲᒧᒋ 

ᓇᓇᑲᑕᐧᐊᐳᓇᓂᐧᐊᒃ ᒋᐃᓇᓐᑭᓱᔭᓐ ᐃᐃᒪ ᑕᔑ ᐸᑭᑎᓂᑲᐣ ᑲᑭᓇ ᐊᐧᐃᔭ ᑫᔑ.   

ᑫᔑᐱᐃᑫᐧᐊᒡ ᐃᑭ ᑲᑕᐧᑭᐧᐊᒡ 
 
ᑭᔑᓐ ᐊᔕ ᐁᔭᐧᐊᓀᓐ ᑫᐊᐸᒋᑐᔭᓐ ᑫᐸᑭᓂᑲᔑᔭᓐ ᐃᒪᓇᑫ ᒪᒪᑲᑕᐱᑯᒃ, ᒥᐅᒪ ᐃᔑ ᐸᑭᑎᓇᓐ 

ᑭᑭᔥᐳᓀᐱᐃᑲᓐ ᑲᓇᓐᑐᑕᒪᔭᓐ ᒋᐅᐧᑭᐧᐃᔭᓐ ᐃᒪᓇᑫ ᐅᑕᐱᑕᒪᑫᒃ ᐅᐧᐃᓐᑕᒪᑫᐧᐃᓂᐧᐊ ᒪᒪᑲᑕᐱᑯᒃ 
https://www.errr.ontarioenergyboard.ca.  ᐊᔑᒡ ᑲᔦ, ᓂᔑᓐ ᐯᐸᓐ ᔕᐧᐸᑌᐱᒋᑲᓇᓐ ᐃᒪᓇᑫ 

ᒋᔑᓂᔕᐊᒪᓐ ᓇᔑᔭᐃ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ.   

ᑭᔑᓐ ᐊᔕ ᐁᔭᓯᐧᐊᓐ ᑫᐊᐸᒋᑐᔭᓐ ᑫᐸᑭᓂᑲᔑᔭᓐ ᐃᒪᓇᑫ ᒪᒪᑲᑕᐱᑯᒃ, ᐃᒪᓇᑫ ᐃᔕᓐ ᐅᑕᐱᑕᒪᑫᒃ 

ᐅᐧᐃᓐᑕᒪᑫᐧᐃᓂᐧᐊ ᒪᒪᑲᑕᐱᑯᒃ ᑭᔥᐳᓀᐱᐊᓐ ᑕᔥ ᐃᐃᒪ ᑲᒥᓂᑯ ᑫᐊᐸᒋᑐᔭᓐ ᑫᑕᐧᐊᑯᓂᑲᑫᔭᓐ.  ᑭᔑᓐ ᑕᔥ 

ᓇᓐᑕᐧᐁᓐᑕᒪᓐ ᑫᔑᒋᑫᔭᓐ ᒋᐸᑭᑎᓇᒪᓐ ᑭᑭᔥᐳᓀᐱᐃᑲᓇᓐ ᑲᔦ ᒋᐅᔑᐱᐊᒪᓐ ᐧᐁᑯᓀᓂᐧᐊᒃ ᒪᐧᐊᒋᐃᑐᐧᐃᓐ 

ᐃᒪᓇᑫ ᒋᐃᓇᐱᔭᓐ RESS ᐅᔑᐯᐃᑲᓇᓐ ᑫᔑ ᐱᒥᓂᔕᐃᑲᑌᑭᓐ ᐃᒪᓇᑫ ᒪᒪᑲᑕᐱᑯᒃ 
http://www.ontarioenergyboard.ca/OEB/Industry, ᑲᔑ ᑭᑭᓇᐧᐊᒋᐱᐃᑲᑌᒃ ᑭᔥᐳᓀᐱᐃᑫᐧᐃᓐ.   

ᐅᑕᐱᑕᒪᑫᒃ ᐅᑐᑕᐱᓇᓇᐧᐊ ᓇᓐᑐᑕᒪᐧᐃᓇᓐ ᐃᓂ ᑲᐧᐃ ᑕᐧᑭᐧᐊᒡ ᐃᒪᓇᑫ ᒪᒪᑲᑕᐱᑯᒃ ᑲᐅᓐᒋ 

ᐅᔑᐱᐊᒪᑎᓐᒃ, ᑕᐸᔑᔥ ᑲᐃᔑ ᐅᔑᐱᐃᑲᑌᒃ. ᐊᔑᒡ ᑲᔦ, ᓂᔑᓐ ᐯᐸᓐ ᔕᐧᐸᑌᐱᒋᑲᓇᓐ ᐃᒪᓇᑫ 

ᒋᔑᓂᔕᐊᒪᓐ ᓇᔑᔭᐃ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ.  ᐃᑭ ᐁᔥ ᑲᐊᔭᓯᐧᑲ ᒪᒪᑲᑕᐱᒃ ᑲᐅᓐᒋ ᒪᒋᓭᒃ 
ᑲᓇᓐᑕᐧᐁᓐᑕᑯᓯᐧᐊᒡ ᒋᐸᑭᑎᓇᒧᐧᐊᒡ ᐅᓇᓐᑐᑕᒪᐧᐃᓂᐧᐊ PDF ᐅᔑᐱᐃᑲᓐ, ᑲᔦ ᓂᔑᓐ ᐯᐸᓐ 

ᔕᐧᐸᑌᐱᒋᑲᓇᓐ. 

ᑫᔭᐱ ᓇ ᑭᑕᓐᑕᐧᐁᑕᓐ ᒋᐧᐃᓐᑕᒪᑯᔭᓐ. 

ᐧᐊᔑᒥ ᐧᐃᑭᑫᓐᑕᒪᓐ ᐊᓀ ᑫᔑᒋᑫᔭᓐ ᐧᐃᑕᐧᑭᔭᓐ ᐃᒪᓇᑫ ᒪᑯᓇᓐ “ᑫᑭᓐ ᑕᐧᑭᓐ” ᐃᒪᓇᑫ “OEB and You” 
ᑲᐃᔑ ᐅᔑᐱᐃᑲᑌᒃ ᐃᒪᓇᑫ ᐅᑕᐱᑕᒪᑫᒃ ᐅᐧᐃᓐᑕᒪᑫᐧᐃᓂᐧᐊ ᒪᒪᑲᑕᐱᑯᒃ, ᑫᒪ ᐱᑲᑭᑭᑐᓐ 1-888-632-
6273 (ᑲᑎᐸᐃᑲᑌᓯᓄᒃ).  

ᐊᓀ ᑫᔑᒋᑫᔭᓐ ᐧᐃᑲᓄᓇᐧᑕ ᐅᑕᐱᑕᒪᑫᒃ ᒪᑭᐧᔕᑫ ᐧᐊᑌᓂᑲᓐ ᑲᐊᓂᑲᑕᒧᐧᐊᒡ ᐊᔾᑎᕈ  
 
ᐧᐃᓐᑕᒪᐧᐃᒃ ᐅᑕᐱᑕᒪᑫᒃ ᐅᐅ ᐊᑭᓐᐅᓱᓐ EB-2011-0175 ᐃᒪᓇᑫ ᑫᔑ ᐅᔑᐱᐊᒪᑯᔭᓐ ᒪᒪᑲᑕᐱᑯᒃ ᑫᒪ 

ᐃᒪᓇᑫ ᐃᔥᐱᒥᓐᒃ ᑭᑐᔑᐱᐃᑲᓂᓐᒃ. ᐧᐃᓐᑫ ᑭᒋᓀᓐᑕᐧᑲᓐ ᒋᐸᑭᑎᓇᒪᓐ ᑭᐧᐃᓱᐧᐃᓐ, ᑫᔑ ᐅᔑᐱᐊᒪᑯᔭᓐ ᑲᔦ 

ᑭᑕᑭᓐᑕᓱᓐ ᑲᔦ, ᑭᔑᓐ ᐊᔭᐧᐊᓀᓐ, ᒪᒪᑲᑕᐱᑯᒃ ᑫᔑ ᐅᔑᐱᐊᒪᑯᔭᓐ ᑲᔦ ᐸᒃᔅ ᐊᓐᑭᑕᓱᓐ.  ᑲᑭᓇ ᐃᓂ 
ᐅᔑᐱᐃᑲᓇᓐ ᒋᐃᔑᓂᔕᐊᒪᐧᐃᓐᐧᑕ ᐅᑕᐱᑕᒪᑫᒃ ᑲᐅᔑᐱᐃᑫᑕᒪᑫᒡ ᐃᒪᓇᑫ ᑕᐸᔑᔥ ᑲᐅᔑᐱᐃᑲᑌᒃ, ᑲᔦ 
ᐊᔕ ᒋᐅᑎᓯᑯᐧᐊᒡ ᐧᐸᒪᔑ 4:45 p.m. ᐃᒪᓇᑫ ᑲᑭ ᐅᔑᐱᐃᑲᑌᒃ ᐊᓇᐱᒡ ᑫᑲᐧᑫ ᐃᔑᓂᔕᐊᒪᓐ. 
 
 
ᑭᒋᓀᑕᐧᑲᓐ  

 
ᑭᔥᐱᓐ ᐁᑲ ᐱᒋᓂᔕᐊᒪᓐ ᑭᑐᔑᐱᐃᑲᓐ ᐧᐃᐱᐧᐃᓐᑕᒪᓐ ᐁᐧᐃᓇᑲᔥᑲᒪᓐ ᐅᐅᐧᐁ 
ᑲᐧᐃᑐᒋᑲᑌᒃ ᑫᒪ ᐁᑲ ᑲᐧᑫᐧᑌᔭᓐ ᒋᐧᐃᒋᐧᑕᔭᓐ ᐅᐅᒪ ᐊᓄᑭᐧᐃᓂᒃ ᑲᑭᐅᔑᐱᐃᑲᑌᒃ 
ᐧᐃᓐᑕᒪᑫᐧᐃᓂᒃ, ᒥᐱᑯ ᐱᓴᓐ ᑫᐃᔑᒪᑕᓄᑲᑕᒧᐧᐊᒡ ᐁᑲ ᐃᒪ ᒋᑭᑕᐧᑭᔭᐣ ᑲᔦ ᑲᐧᐃᓐ 
ᒥᓇᐧᐊ ᑲᐱᐧᐃᑕᒪᑯᓯᒃ ᐊᓂᓐ ᑲᐧᐃᐃᔑ ᒪᑕᓄᑭᓇᓂᐧᐊᒃ. 

 
 
 

 
ᐅᔑᐱᐃᑲᓇᓐ ᑫᐃᔑᓂᔕᐃᑲᑌᑭᓐ 

 
ᑲᐊᐱᑕᒪᑫᐧᐊᒡ : 
 
Ontario Energy Board 
P.O. Box 2319 
27th Floor 
2300 Yonge Street 
Toronto ON  M4P 1E4 
ᑫᐃᔑᓂᔕᐊᒪᐧᐃᒡ: ᐅᑕᐱᑕᒪᑫᐧᐃᓂᒃ ᐅᔑᐱᐃᑫᑕᒪᑫ 
ᒧᔥᑭᓀᐱᐃᑫᐧᐃᓇᓐ: 
https://www.errr.ontarioenergyboard.ca/  
 
ᒪᒪᑕᐧᐃᐱᐧᐊᐱᑯ ᐅᔑᐱᐃᑫᐧᐃᓐ: 
boardsec@ontarioenergyboard.ca 
ᑭᑭᑐᐧᐃᓐ:   1-888-632-6273 (Toll free) 
ᐸᒃᔅ ᐊᑭᓐᑕᓱᓐ:  416 440-7656 
 

ᑲᑭᒧᔥᑭᓀᐱᐃᑫᒡ : 
 
Hydro One Networks Inc.  
8th Floor, South Tower 
483 Bay Street 
Toronto ON  M5G 2P5 
Attention: Mr. Pasquale Catalano 
 
ᒪᒪᑕᐧᐃᐱᐧᐊᐱᑯ ᐅᔑᐱᐃᑫᐧᐃᓐ: 
regulatory@HydroOne.com 
Tel:  416 345-5405  
Fax: 416 345-5866 
 
ᑲᑭᒧᔥᑭᓀᐱᐃᑫᒡ ᑲᑭᑭᑐᑕᒪᑯᒡ: 
15th Floor, North Tower 
483 Bay Street 
Toronto ON  M2G 2P5 
Attention: Mr. Michael Engelberg 
 
ᒪᒪᑕᐧᐃᐱᐧᐊᐱᑯ ᐅᔑᐱᐃᑫᐧᐃᓐ: 
mengelberg@HydroOne.com 
Tel:  416 345-6305 
Fax :416 345-6972 

ᑐᕋᓐᑐ ᑭᒋᐅᑌᓇᒃ ᑲᑭᐅᔑᐱᐃᑲᑌᒃ, ᒪᑯᔐᑭᔑᑲᓂᑭᓯᔅ 16, 2011 
 
ᐅᓐᑌᕆᐅ ᐃᔥᑯᑌᐧᐃᔭᑉ ᑲᐊᐱᑕᒪᑫᐧᐊᒡ 
 
ᑲᑭᐅᔑᐱᐅᑎᓱᒡ 
 
ᑭᕆᔅᑎᓐ ᐧᐊᓓ 
ᐅᒪᔑᓇᐃᑫᔑᔥ ᐃᒪᓇᑫ ᐊᐱᑕᒪᑫᐧᐃᓂᓐᒃ
 
 


